COMUNE DEPADRIA
(Provintzia de Tatari)

Pratza de su Comune — Padria — Tel. 079/807018
protocollo@pec.comune.padria.ss.it

AVISU PRO SA PRESENTATZIONE DE SA DIMANDA “BONUS
NIDI GRATIS” ANNU 2022 - 1™ PERIODU
(Valididade dae ghennargiu- a lampadas).
PREMISSA
Sa Regione Sardigna cun Deliberatzione de sa G.R. n. 6/22 del 25.02.2022, at ammaniadu s’inghitzu de unu
programma isperimentale (cunforma a s’art.4 ¢.8 de sa L.R. 20/2019), pro susténnere s’atzessu a sos
servitzios pro sa prima infantzia pro mediu de sa minimadura de su chi si devet pagare pro frecuentare sos
nidos o micronidos publicos o privados acuistados in conventzione dae su Comune o privados chi non sunt
conventzionados (mesura “Nidi Gratis™), pro sus sustennu a sas famillias in sa contziliztzione famillia-
traballu.
Siat su programma regionale de isvilupu 2020 — 2024 siat sa proposta de Pianu Regionale de sos Servitzios a
sa Pessone 2021 — 2023 definint sas istrategias chi caraterizant su sistema identitariu sardu, s’identidade
sotziale, espressada in su contivigiu de su totu de sa famillia, durante su tziclu intreu de sa vida, a comintzare
dae su seberu de diventare babbos 0 mamas e finas a cando si diventat antzianos, pro médiu de unu sistema
de interbentos e servitzios ligados a manera dereta e funtzionales a sas esigentzias de sas fases diferentes de
sa vida, includidos cussos riferidos a sas netzessidades de sa prima infantzia e a sa contziliztzione de sos
tempos de vida e de traballu, minimende sos costos a carrigu de sas famillias pro frecuentare sos nidos e
micro nidos publicos o privados conventzionados 0 nono cun sos Comunes.

NORMAS DE RIFERIMENTU
Art. 4, comma 8, litera a), Lege Regionale de su 6 de nadale de su 2019, n. 20 e mm.mm.ii, Lege Regionale
n.30 de su 15.12.2020 e Deliberatzione de sa Giunta Regionale N. 6/22 de su 25.02.2022.

RECHISIDOS DE AMMISSIONE A SU CONTRIBUTU

Podent presentare sa dimanda “Bonus nidi gratis” sas famillias, puru cussas in ue b’est solu su babbu o solu
sa mama, includidas sas famillias “di fatto”, chi apant sos rechisidos chi sighint:

- Chi apant a carrigu a manera fiscale unu o prus figios, de edade tra zero e tres annos (duos annos e 365
dies), puru in adotzione o afidados;

- apant presentadu a s’Inps S’ISEE contende cunforma a s’articulu 7 de su D.P.C.M. n.159/2013, pro sos
servitzios pro sos minorennes in su nucleu familiare. S’indicadore chi at a éssere leadu comente riferimentu
pro contare s’importu de sa prestatzione chi tocat est cussu de su minore pro su cale est istadu rechestu su
benefitziu; N.B.: si non diat éssere possibile pro sa famillia disponnere de s’importu giustu de s’ISEE in
cursu de valididade, sa matessi at a dévere decrarare chi su valore no nche barigat su limite massimu de

€ 40.000,00. Sas dimandas ant a éssere ammitidas cun riserva leende a cunsideru comente fascia de
contributu cussa previdida tra € 30.000,01 e € 40.000,00. Si in sede de verifica de s’autodecraratzione
s’ISEE decraradu diat resurtare superiore a su massimu prevididu, sa dimanda no at a éssere atzetada;

- apant presentadu sa dimanda Bonus Nido INPS (de sa cale a s’articulu 1, comma 355, lege 11 de nadale de
su 2016 n. 232 e m.m.i.), dae sos resurtos de sa cale si potzat iscumbatare s’idoneidade efetiva e sa tzifra de
su bonus mentovadu in subra. Si a sa data de iscadéntzia de custu Avisu, non diat éssere possibile pro sa
famillia atestare s’idoneidade a su contributu de su Bonus nidi INPS, su Comune at a retzire su matessi sa
dimanda “cun riserva” e I’at a insertare in graduatOria, assignende su massimale prevididu, cunforma a sa
fascia ISEE. Su comune at a pruvidire a remonire sas resursas assignadas finas a s’atestatzione imbeniente
de idoneidade chi sa famillia at a dévere integrare. A s’iscumbatu efetivu de su contributu INPS, su comune
at a dare una summa pro ammuntare sa cuota chi restat de su costu intro de su “massimale”. In casu de
dennegu de s’idoneidade s’at a protzedere a faghere currere sa graduatoria.

SERVITZIOS AMMISSIBILES

Sos servitzios finantziabiles cun sa mesura “Bonus Nidi Gratis 2022 incluint: “nidi, micro nidi”, setziones
“primavera”, “nidi” domitziliares, aziendales publicos o privados comporados in conventzione dae sos
Comunes o privados no in conventzione.

MODALIDADE DE PRESENTATZIONE DE SA DIMANDA E ISCADENTZIA

Sa dimanda de contributu “Bonus Nidi Gratis”, at a dévere éssere presentada in modalidade brevi manu in

s’Ufitziu Protocollo de su comune de Padria o pro mediu de imbiu telematicu a sos indiritzos de posta

eletronica protocollo@pec.comune.padria.ss.it umpare a:

* cOpia de su documentu de identidade de su rechedente in cursu de valididade;

* copia de s’atestatzione ISEE in cursu de valididade. B’at duos tempos diferentes, una pro sos primos
ses meses de s’annu € una pro sos ateros ses, in base a sa data de iscritzione de su pitzinnu a su
nidu.

MESURA E ATRIBUTZIONE DE SU CONTRIBUTU

Su contributu est cumulabile cun sos giuamentos pro sa frecuéntzia de asilos nidos publicos e privados, de
sos cales a sa tzirculare n. 27 de su 14.02.2020 de sa Diretzione Tzentrale de s’INPS (Bonus Asili Nido) e est
reconnotu a sas famillias chi ant un’ISEE non prus artu de € 40.000,00.

A sos nucleos familiares ammitidos a su benefitziu, est dadu unu contributu finas a unu massimu de:

- € 2.200,00 partzidos in 11 mensilidades de € 200,00 pro s’annu 2022, pro sos importos ISEE tra € 0 e
30.000,00;

- € 1.833,37 partzidos in 11 mensilidades da € 166,67 pro s’annu 2021, pro sos importos ISEE
tra €30.000,01 e € 40.000,00;

Sa mesura de su contributu est contada gasi: Importu de su costu mancu Bonus “INPS Asili Nido” =
Contributu RAS “Bonus Nidi Gratis”, finas a ammuntare s’importu de su costu € intro a sos massimales
de sos cales a su periodu pretzedente.

Si podent rembursare sos costos de sos servitzios chi si riferint a su periodu incluidu tra su 01.01.2022 e su
31.12.2022 pro a su massimu 11 mensilidades. S’interbentu no impédumat s’atzessu a ateras mesuras de
sustennu a sa contziliatzione traballu - famillia (pro narrere Servitzios pro baby sitting, etz.) e podet essere
rechestu pro onni minore de su nucleu chi apat mancu de tres annos.

GESTIONE DE SA MESURA “NIDI GRATIS”

Su Comune retzit e manigiat sas dimandas de sos nucleos familiares, averiguat chi apant sos rechisidos,
s’autotzertificatzione de su costu e sas dispositziones de pagamentu mensile de su bonus INPS “Asili Nido”,
definit e aprovat sas graduatorias de sos chi ant deretu cun su chi lis tocat, assentadas in base a su valore
ISEE (si S’ISEE est che pare, at a éssere leadu a cunsideru comente rechisidu annantu su nimeru de sos
figios a carrigu dae su puntu de annotu fiscale).

Sas graduatorias sunt duas: una chi si riferit a sos primos ses meses e una chi si riferit a sos urtimos ses
meses de su 2022. Sas graduatorias sunt publicadas a manera respetiva intro de sos meses de austu e de
nadale de su 2022.

S’at a protzeédere in sa manera chi sighit:

1. A su finantziamentu de sos benefitziarios de sa prima graduatoria;

2. A su finantziamentu de sos benefitziarios de sa segunda graduatoria cando ant a éssere finidos sos
benefitziarios de sa prima e finas a cando b’at a éssere dinari.

Sa preséntzia in graduatoria dat deretu a s’erogatzione de sos finantziamentos chi sunt assignados a sos
benefitziarios finas a cantu basta su dinari.

Sas resursas destinadas a su finantziamentu de sa segunda graduatoria sunt cussas chi restant pustis de sa
cobertura de sa prima.

CONTROLLOS

Sos Comunes ant a dévere faghere controllos a campione pro averiguare sa veriditzidade
de sas decratziones fatas e sas ispesas sustennidas a manera efetiva, pro unu minimu
de su 5% de sas dimandas arrivadas.

SOS RESPONSABILES DE SU PROTZEDIMENTU su Responsabile de su protzedimentu
est individuadu in sa pessone de s’Istrutore Diretivu Dut.ra Lucia Catte.

PUBLITZIDADE. Custu avisu est publicadu, in s’ Albu Pretoriu online e in sa homepage de su
giassu istituzionale de su Comune de Padria e trasmitidu a sos Comunes de Mara e de Putumajore.
Pro ateras informatziones preguntare a: Ufitziu Servitzios Sotziales de su Comune de Padria,
Teléfono 079/807018 , mail : sociale@comune.padria.ss.it

INFORMATIVA PRIVACY REG. UE N. 679/2016

Custa amministratzione, solu pro finalidades istitutzionales e pro obligos de lege e regulamentu
faghet unos cantos tratamentos de datos personales..

Sa titularidade de custos tratamentos est de su Comune de Padria. Onni tratamentu singulu at a
essere fatu suta de sa responsabilidade dereta de sugetos, incarrigados a manera aposita de custu
cunforma a s’art. 2 quatordecies de su Codighe de sa Privacy italianu, comente integradu dae su
D.lgs. 101/2018.

Custa amministratzione at numenadu Responsabile Comunale de sa Protetzione de sos Datos

Personales, a su cale sos interessados podent preguntare pro totu sas chistiones relativas a su
tratamentu de sos datos personales issoro e a s’esertzitziu de sos deretos issoro chi derivant dae sa
normativa natzionale e comunitaria in matéria de protetzione de sos datos personales (art. 37, par.
7 de su RGPD e art. 28, c. 4 de su D.Lgs. 51/2018):

Denumenatzione: Nicola Zuddas S.r.l. — Sugetu individuadu comente referente pro su

titulare/responsabile: Avv. lvan Orru- E-mail: privacy@comune.it -
PEC: privacy@pec.comune.it

MODALIDADE DE PRESENTATZIONE DE SAS DIMANDAS E ISCADENTZIA

Sa dimanda/autotzertificatzione de contributu “Bonus nidi gratis” devet éssere presentada,
impitende su modellu apositu allegadu, dae su babbu o dae sa mama de su pitzinnu a su Comune in
ue b’est su servitziu.

Sa dimanda/autotzertificatzione relativa a su periodu de frecuéntzia de su pitzinnu
GHENNARGIU/LAMPADAS DE SU 2022, at a dévere éssere presentada a su protocollu de
su Comune de PADRIA intro de su 31 de TRIULAS de su 2022

Si pretzisat chi sa data de iscadéntzia non si podet transire. Si sutalineat puru chi at a dévere essere
presentada una dimanda/autotzertificatzione pro onni minore si in sa famillia b’at prus de unu
pitzinnu de edade tra sos 0 e 3 annos.

Sa dimanda/autotzertificatzione, at devere essere acumpangiada dae sos documentos chi sighint:

- copia de su documentu de identidade e tessera sanitaria de su decrarante;

- copia de atestatzione ISEE in cursu de valididade ( no at a éssere atzetada sa DSU sola);

- copia de sas faturas cun cuietantzia relativa a su pagamentu de sa cuota pro sa frecuentzia de sos
servitzios de sa prima infantzia periodu triulas/nadale de su 2021;

- copia IBAN cun s’indicatzione de su/de sos intestatarios, chi at a devere cointzidere cun su
nominativu de sa pessone chi presentat sa rechesta;

at a dévere éssere presentada a su Comune de PADRIA cunforma a una de sas modalidades chi
sighint:

- pro médiu de sa PEC a s’indiritzu protocollo@pec.comune.padria.ss.it ;

- dada a manu, in s’ufitziu protocollu de su Comune de Padria dae su lunis a su chenabura dae sas
8.30 a sas 13.30. Si si faghet gasi sos tzitadinos diant dévere evitare de istare totus a muntone in
s’intrada de sa domo comunale, respetare sas régulas de distantziamentu sotziale ¢ meégius atzédere
a sos ufitzios comunales cun sa mascherina chi los amparat.

SU TERMINE URTIMU PRO SA PRESENTATZIONE DE SAS DIMANDAS EST SU 31 DE
TRIULAS DE SU 2022 A SAS 13.30
Sa Responsabile de sos Servitzios Sotziales
Dut.ra Mariangela Arca

